
AHOLI BANDLIGINI 
OSHIRISHDA XUSUSIY 
TADBIRKORLIKNING O‘RNI

Mamajonova Gulbaxor Toxirjon qizi
University of Business and Science “Iqtisodiyot” kafedrasi o‘qituvchisi

Annotatsiya: Maqolada mamlakatimiz iqtisodiyotini rivojlantirishda tadbirkor, avvalo muayyan malaka darajasiga ega 
bo‘lgan, foyda, rentabellik, mehnat unumdorligi kabi kompaniyaning rivojlanish strategiyasini amalga oshirish aholi band-
ligi muammolarini bartaraf etish yo‘nalishlari ko‘rsatib o‘tilgan.

Kalit so‘zlar: muhit, biznes, tadbirkorlik, bandlik, investision, tadbirkorlik faoliyati,iqtisodiyot, ishsizlik.
Abstract: In the article in the development of the economy of our country, an entrepreneur, first of all, has a certain level 
of qualifications, directions for implementing the company’s development strategy, such as profit, profitability, labor pro-
ductivity, and shows directions for eliminating employment problems.

Key words: environment, business, entrepreneurship, employment, investment, entrepreneurial activity, economy, unem-
ployment.
Аннотация: В статье в развитии экономики нашей страны предприниматель, прежде всего, имеет определенный 
уровень квалификации, направления реализации стратегии развития компании, такие как прибыль, рентабель-
ность, производительность труда, и показаны направления устранения проблем занятости населения.

Ключевые слова: экологическая среда, бизнес, предпринимательство, занятость, инвестиции, предприниматель-
ская деятельность, экономика, безработица.

K I R I S H
O‘zbekiston Respublikasida aholini tadbirkorlika jalb etish, xususan, yoshlar va ayollarda tadbirkorlik 

ko‘nikmalarini shakllantirishga alohida e’tibor qaratilgan. Tadbirkorlar faoliyati barqarorligini ta’minlash, ularning 
daromad olish va mulk huquqini ta’minlash masalalari 1990-yildan boshlab bugungi kungacha davlat siyosat-
ining ajralmas qismiga aylandi. Boisi jahon tajribasida aholi bandligi va daromad manbai bilan ta’minlash, iqti-
sodiy resurslarni tejab-tergab ishlatish, raqobatbardosh, innovatsion mahsulotlar ishlab chiqarish orqali raqo-
batlashish hamda bozor talablariga moslashish borasida tadbirkorlar katta tajriba to‘plangan. 

Mamlakat iqtisodiyotida ham tadbirkorlar bozorlarda tovarlar to‘kinligi va yangi ish o‘rinlari yaratilishi bilan 
muhim o‘rin tutmoqda. Mustaqillik yillarining dastlabki davrlarida tadbirkorlikning xalqning birlamchi iste’mol 
tovarlarini ishlab chiqarishga, tayyor holatga keltirishga yo‘naltirish va rag‘batlantirishga asosiy e’tibor qaratildi. 
Albatta, bu o‘sha davr uchun eng to‘gri yo‘nalish edi, chunki endigina alohida mustaqil xo‘jalikka aylangan 
davlat uchun aholisining birlamchi ehtiyojlari uchun tovarlarni yaratish,ularning bozorlarini shakllantirish asosiy 
masala edi [1]. 

Bizning zamonamizda kunda biz zamon talabiga moslashgan O‘zbekiston  Respublikasining  2012-
yil 2-maydagi “Tadbirkorlik faoliyati erkinligining kafolatlari to‘g‘risida”gi O‘RQ-328-son Qonunida keltirib o‘tilgan 
quyidagi ta’rifdan foydalanamiz. 

A D A B I Y O T L A R  S H A R H I
A.Smitning ta’kidlashi bo‘yicha: “Biz ovqatlanayotgan paytda qassob, oshpaz yoki nonvoyning saxiyligiga 

ishonmaymiz, biz ular xususiy manfaat-larini amalga oshirishga harakat qilishlariga ishonamiz, ular o‘z man-
faatlarini orqasidan quvib va “ko‘rinmas qo‘l” nazorati ostida o‘zlarning xayollariga kelmagan natijalarga eri-
shadilar”. 112 Bu shuni anglatadiki, tadbirkor nafaqat boyishga qaratilgan individual vazifalarni, balki yashirin 
tabiatga ega bo‘lgan, ijtimoiy xarakterdagi funksiyalarni ham bajaradi. Kichik biznes ishsizlik muammosini hal 
qilishda juda muhim rol uynaydi. Masalan AKSh da o‘tgan asrning 80- yillarda yangi ish joylarining 80 foizi 

Skichik firmalar tomonidan yaratilgan. 100 mln.dan ko‘proq; amerikaliklar kichik biznes orkali yashash uchun 

mablag‘ topganlar. Davlat esa ulardan soliq, undirish orqali byudjetni to‘ldirgan. Yetakchi olimlar va xalqaro 
forum va tashkilotlar ekspertlari, o‘sayotgan ishsizlikni bartaraf etishning yagona usuli-yangi korxonalar va ish 
joylarini barpo etish degan xulosaga kelishgan. Shuni alohida ta’kidlab o‘tish kerakki, kichik biznes aholining 
ijtimoiy zaif qatlamlarining (ayollar, invalidpar, qochoqlar va boshqalar) mexnatidan foydalanadi, ular yirik korxo-
nalarda ish topa olmaydilar. Bundan tashqari kichik firmalar amaliy o‘qitish, yosh kadrlarni tayyorlashning o‘ziga 
xos “poligoni” hisoblanadi.

Amerikalik T.Rubel va S.Paladinolarning ta’kidlashicha, “Tadbirkorlar jamiyatga boylikni olib keladilar, 
kichik biznes egalari esa mavjud bo‘lgan boylikni o‘zlashtiradilar”. Rivojlangan mamlakatlarda kichik biznesni 
ta’riflaydigan uchta yondashuvni ajratib ko‘rsatsa bo‘ladi: miqdor, sifat va kombinasiya.

T A D Q I Q O T  M E T O D O L O G I YA S I
Tadqiqot jarayonida tadbirkorlik faoliyatini innovatsion rivojlanish yo‘nalishlarini shakllantirish jarayoni man-

tiqiy fikrlash, ilmiy mushohada, tizimli yondashuv metodlaridan foydalanilgan holda tadqiq etilgan. Induksiya va 
deduksiya, statistik hamda qiyosiy tahlil metodlaridan foydalanilib tadbirkorlik faoliyatini innovatsion rivojlanish 
shart-sharoitlari va imkoniyatlari asoslab berilgan.

T A H L I L  V A  N A T I J A L A R
Bizga ma’lumki tadbirkorlik -tadbirkorlik faoliyati subyektlari tomonidan qonun hujjatlariga muvofiq amalga 

oshiriladigan, tavakkal qilib va o‘z mulkiy javobgarligi ostida daromad (foyda) olishga qaratilgan tashabbuskor 
faoliyatdir1. 

Birinchi navbatda 2000-yildan boshlab tadbirkorlik zamon va jahon iqtisodiyoti talablariga moslanuvchanlik 
yo‘nalishida o‘zgara boshladi.Bu o‘zgarishlarni qonun xujjatlarining takomillashuvi, bozor holati va iqtisodiy-ij-
timoiy ko‘rsatkichlar asosida ko‘rishimiz mumkin. Kichik biznes va xususiy tadbirkorlik faoliyati yo‘nalishlar-
ining kengayishi mamlakat iqtisodiy ko‘rsatkichlarning ijobiy holatda shakllanishiga, aholi turmush darajasining 
farovonlik holatini o‘sishiga, mehnat resurslarining bandlik darajasining oshishiga xizmat qilmoqda  [2]. Mam-
lakat iqtisodiyotining rivojlanish holatiga asosiy ta’sir ko‘rsatuvchi omil aholining bandlik darajasidir. O‘zbeki-
ston Respublikasida band aholi sonining mehnatga layoqatli yoshdagi aholi soniga nisbati 2000–2022-yillar 
oralig‘ida o‘rtacha 67 %ni, 2022-yilda 67.2%ni tashkil etdi. Hududlar kesimida ko‘radigan bo‘lsak, eng yuqori 
ko‘rsatkichlar Toshkent shaxri 82.5%,Toshkent viloyati 71.0%, Andijon 69.5% ni, pastroq ko‘rsatkichlar esa 
Qoraqalpog‘iston Respublikasi 61.6%, Qashqadaryo 61.9% ni tashkil etib qolgan viloyatlarda o‘rtacha 64-67% 
oralig‘ida tashkil etgan. Mehnat resurlari soni 2022-yilda 19517.5 ming kishini, iqtisodiy faol bo‘lmagan aholi 
soni 4.3 million kishini, ishsizlar soni esa 1332.7 ming kishini va foiz hisobida ishsizlik darajasi 8.9 % ni tashkil 
etdi [7]. Davlatimizning o‘z oldiga qo‘ygan xalqimizning erkin va farovon, qudratli Yangi O‘zbekistonni barpo etish 
bo‘yicha xohish-irodasini ro‘yobga chiqarish, har bir fuqaroga o‘z salohiyatini rivojlantirish uchun barcha imkoni-
yatlarni yaratish, sog‘lom, bilimli va ma’naviy barkamol avlodni tarbiyalash, global ishlab chiqarishning muhim 
bo‘g‘iniga aylangan kuchli iqtisodiyotni shakllantirish, adolat, qonun ustuvorligi, xavfsizlik va barqarorlikni kafo-
latli ta’minlash kabi oliy maqsadni amalga oshirish yuzasidan “O‘zbekiston–2030” strategiyasi tasdiqlandi. Bu 
strategiyada:

■	 Mehnatga layoqatli aholini, shu jumladan yoshlar va nogironligi bo‘lgan shaxslarni barqaror va samarali 
bandligini ta’minlash orqali ishsizlik darajasini 7 foizgacha tushirish belgilandi.

■	 Yoshlarning ijtimoiy himoyasini kuchaytirish va ishsizlik darajasini kamaytirish maqsadida 400 ming 
nafar yoshlarning bandligini ta’minlash va muammolarini hal etishga erishish va yoshlarning ishsizlik 
darajasini 14 foizdan 11 foizga kamaytirish vazifalari belgilandi.

■	 Monopol sohalarni bozor tamoyillariga izchil o‘tkazish, iqtisodiyotda xususiy sektor ulushini oshirish, 
tadbirkorlarga erkin faoliyat yuritishi uchun eng qulay sharoitlar yaratish maqsadida esa quyidagilarni 
amalga oshirish lozim, ular:

1.	 Iqtisodiyotda nodavlat sektor ulushini 85 foizga yetkazish, davlat ulushi mavjud 2,3 mingta korxonalar 
sonini 6 barobarga kamaytirish.

2.	 Respublikada 17 turdagi davlat monopoliyasini bekor qilish, ushbu sohalarga xususiy sektorni keng jalb 
qilish, davlat tasarrufida faqat magistral energiya va transport tarmoqlari, davlat boshqaruvi va xavfsi-
zligi bilan bog‘liq sohalarni saqlab qolish.

1	 O‘zbekiston Respublikasining 2012-yil 2-maydagi “Tadbirkorlik faoliyati erkinligining kafolatlari to‘g‘risida”gi O‘RQ-328-son Qonuni. 
lex.uz›docs/-2006789

3.	 Temiryo‘lda tashish, avtomobil yo‘llarini qurish va boshqarish, gaz va elektr yetkazib berish xizmatla-
rini xususiy sektorga olib berish.

4.	 Irrigatsiya, chiqindilarni qayta ishlash, ijtimoiy obyektlarda energetika va issiqlik ta’minoti tizimini bosh-
qarish kabi davlat monopol sohalarida xususiy sheriklik mexanizmlarini keng joriy etish.

5.	 Mahalliy tadbirkorlik subyektlariga  strategik foydali qazilma konlarini berish amaliyotini kengayt-
irish,  oltin, kumush, rangli metallar, volfram, ko‘mir  hamda  noruda konlarga  berilgan ruxsatnomalar 
sonini 4 barobar oshirish.

6.	 Soliq tizimining barqarorligini ta’minlash maqsadida  biznes uchun qo‘shilgan qiymat va foyda soliq 
stavkalari uch yil davomida oshirilmasligini kafolatlash.

7.	 Soliq tizimini to‘liq raqamlashtirish, soddalashtirish va barcha tadbirkorlar uchun teng imkoniyatlar 
yaratish, rasmiy sektor – nolegal faoliyatdan afzal va manfaatli bo‘lishi uchun barcha zarur sharoitlarni 
ta’minlash.

8.	 Kichik va o‘rta biznesning xalqaro bozorlarga chiqishiga imkoniyatlarni kengaytirish, mikro moliyalasht-
irishni rivojlantirish, innovatsiyalar va startaplarni qo‘llab-quvvatlash hamda yirik biznes bilan kooperat-
siyani rivojlantirishning yangi instrumentlarini amaliyotga joriy etish.

9.	 Tadbirkorlik subyektlariga  barcha xizmatlarni “yagona darcha” tamoyili  asosida onlayn portal orqali 
ko‘rsatish va xizmat ko‘rsatish vaqtini o‘rtacha 3 barobarga qisqartirish2 vazifalar belgilandi [2].

O‘zbekiston Respublikasining aholisining ish joyi bilan ta’minlanishi orqali daromad topishi barqaror faro-
vonlik garovi hisoblanadi. Insonlarni harakatga, iqtisodiy faollikka, intilishga, tashabbusga rag‘batlantiruvchi 
tadbirkorlikni qo‘llab-quvvatlash bo‘yicha juda ko‘p yengilliklar, imtiyozlarberilmoqda. Bu imtiyozlar soliq imtiy-
ozlari, kredit imtiyozlari, ro‘yxatdan o‘tish bo‘yicha yengilliklar,bojxona imtiyozlari va boshqa ko‘plab imtiyozlar 
ko‘rinishida tadbirkorlarga taqdim etilmoqda.

Ayniqsa, ijtimoiy siyosatini muhim yo‘nalishi bo‘lgan davlat bandlik masalasini yechishda tadbirkorlarga 
yangi ish o‘rinlarini yaratganligi bo‘yicha ko‘plab imtiyozlar berilmoqda. Xususan “Kambag‘allikni qisqartirishda 
tadbirkorlik sub’yektlari bilan o‘zaro manfaatli hamkorlik o‘rnatishga qaratilgan choratadbirlar belgilanganligi 
munosabati bilan O‘zbekiston Respublikasining Soliq kodeksiga qo‘shimchalar kiritish to‘g‘risida”gi qonun 
ko‘rib chiqilib, Soliq kodeksiga tadbirkorlik sub’yektlariga ular yaratgan yangi ish o‘rinlari soniga qarab tegishli 
soliqlarni muayyan muddatlarda bo‘lib-bo‘lib to‘lash imkoniyati berilishini, shuningdek yuridik shaxslarning mol-
mulkiga solinadigan soliq va yuridik shaxslardan olinadigan yer solig‘i pasaytirilgan soliq stavkalari bo‘yicha 
to‘lanishini nazarda tutuvchi qo‘shimchalar kiritilganligini keltirib o‘tishimiz mumkin. Xususan, kodeksda ko‘zda 
tutilgan qo‘shilgan qiymat, foyda solig‘i hamda jismoniy shaxslardan olinadigan daromad solig‘idan tashqari 
barcha soliqlarni ular yaratgan yangi ish o‘rinlari soniga qarab quyidagi muddatlarda to‘lash imkoniyati berilm-
oqda [4].

●	 51 tadan 100 gacha yangi ish o‘rin yaratilganda – uch oygacha;

●	 101 tadan 200 gacha yangi ish o‘rin yaratilganda – olti oygacha;

●	 200 tadan ortiq yangi ish o‘rin yaratilganda – o‘n ikki oygacha etib ifodalandi. 

Bu olib borilayotgan ishlar tadbirkorlarga moliyaviy resurslarda tejash va samarali joylashtirishni rag‘bat-
lantiradi. Shu bilan bir qatorda, “20 ming tadbirkor – 500 ming malakali mutaxassis” dasturi doirasida “Ijtimoiy 
himoya yagona reyestri”ga kiritilgan fuqarolarni ishga qabul qilgan va ular jami ishchilar sonining kamida 20 
foizini tashkil etgan yuridik shaxslarga mol-mulk solig‘i va yer solig‘idan imtiyoz berilmoqda.

Shu bilan birgalikda bu yo‘nalishda, soliq imtiyozi miqdori, tadbirkorlik sub’yektlari tomonidan yangi ish 
o‘rinlar sonidan kelib chiqib quyidagi miqdorlarda belgilanadi:

●	 51 tadan 100 tagacha yangi ish o‘rni yaratilganda belgilangan soliq stavkasining 50 foizi;

●	 101 dan 200 tagacha yangi ish o‘rni yaratilganda belgilangan soliq stavkasining 75 foizi;

●	 200 dan ortiq yangi ish o‘rinlari yaratilganda to‘liq.

Bunday korxonalarga talab shundaki, korxona ishga qabul qilingan “Ijtimoiy himoya yagona reyestri”ga 
kiritilgan fuqarolarga kamida 1 yil davomida har oy mehnatga haq to‘lashning eng kam miqdori bir baravaridan 
kam bo‘lmagan ish haqini to‘lab, bandligini ta’minlashi kerak [8].

2	 O‘zbekiston Respublikasi Prezidentining Farmoni, 11.09.2023 yildagi PF-158-son. Kuchga kirish sanasi. 12.09.2023.lex.uz›uz/docs/-
6600413

Bizning fikrimizcha tadbirkorlarni mehnat resurslari bilan ta’minlanishi bo‘yicha berilayotgan imtiyozlar, 
ularni ham o‘zining ish jarayoni uchun zarur resurslar bilan ta’minlash va bu orqali imtiyozlar olish ularning faoli-
yatida mamnunlik va tashabbuskorlikni va aholining barcha qatlamlarini faol hayot kechirish tarzi bilan ta’minla-
nishiga katta hissa qo‘shadi. Berilayotgan imtiyozlar bilan bir qatorda quyidagi takliflarimizni aytish lozim:

●	 aholining bilim va ta’lim darajasini yuksak cho‘qqiga olib chiqish, 

●	 xorij tajribalaridan yuqori darajada foydalanish,

●	 yangi intellektual tovarlarni hosil qilish,

●	 zamonaviy, qulaylikka, farovonlikka xizmat qiluvchi tarmoqlarni shakllantirish ham tadbirkorlik faoliyati-
ning gullab-yashnashiga va bu orqali bandlik darajasi ham yuksalishiga asos bo‘la oladi. 

Xulosa qilganimizda tadbirkorlikni rivojlantirish orqali aholi bandligi darajasini ta’minlash imkoniyatlarini 
ortishi, istiqbolda iqtisodiy farovonlikni yaxshilanishiga zamin yaratadi.

